
Мучипеле кинемей. 
Ачи-пӑчи пулманран
Телей курман, эхехей.

Ҫавӑнпа та йӑлӑнсах 
Ывӑл ыйтнӑ Хӗвелтен. 
Леш хӗрхеннӗ вӗсене, 
Хӑтарайнӑ инкекрен.
Улма-ҫырла пахчинче 
Арҫын ача тупӑнать.
Вӑл, ҫав тери пӗчӗкскер, 
Пуҫ пӳрне пек туйӑнать.
Ҫавӑнпа та хайхине 
Иссумбоси — Пӳрнеске — 
Тесе чӗнме килӗшсе 
Ватӑсем ят панӑ-ҫке.



Вӑхӑт иртнӗ ерипен... 
Пиллӗкре е ҫиччӗре,
Вун пӗрте те вӑл ӳсмест, 
Пӗчӗк юлӗ ӗмӗрех.
Пултарать вӑл чиперех 
Ташлама та юрлама, 
Анчах ашшӗ-амӑшне 
Вӑйӗ ҫитмест пулӑшма.
Тарӑхтарнӑ ҫак инкек 
Пӗчӗк Иссумбосине.
Ял ачисем ҫаврӑнса 
Пачах пӑхман ун ҫине.



Унпа пачах выляман,
Хур кӑтартнӑ самаях.
Е «шӑши», е «лутака» 
Тесе чӗннӗ пёрмаях.
Чӑтнӑ-чӑтнӑ та куллен — 
Хал ҫитеймен. Пёринче 
Вал шут тытнӑ инҫете 
Тухса кайма килёнчен.
— Каяс шёкёр хулана, — 
Тенё ашшё-амашне, —
Ӗҫ тупайӑп тен унта 
Вӑйӑм-халӑм ҫитнине.



Ярас килмен ҫав тери 
Ана мӗскӗн ватӑсен. 
Чухӑн пурнӑҫ хёстерет, 
Ҫимелли те ҫук вёсен.
Пил параҫҫӗ ывӑлне 
Укҫа туса таврӑнма, 
Тӑван киле хӑвӑртрах 
Тёрёс-тӗкел ҫаврӑнма.





Иссумбоси васкаса 
Пуҫтарӑнать ҫул сине.
Хур тӗкне вӑл тӗренме 
Тытрё туя вырӑнне.
Улӑштарчӗ чей чашки 
Питӗ кирлӗ сунчӑка 
(Тем курас пур ҫул ҫинче — 
Ӗмӗр сакки сарлака.
Тӗл пулать ҫул ҫӳревре 
Хӑрушлӑхсем тӗрлӗрен. 
Ҫавӑнпа та тимлесех 
Ҫула тухма хатӗрлен).



Пӗчӗк улӑм пёрчинчен 
Иӗнӗ пулчӗ чиперех.
Акӑ ҫипсӗр йӗп илсе 
Унта чикрӗ вӑл тӳрех.
Асатнӑ май ывӑлне 
Ашӗ ҫунать ватӑсен.
Пӗрле утрёҫ унпалан 
Укӑлчаран тухиччен.
— Кай эс, — терӗҫ, — ҫак ҫулпа 
Инҫе ҫырма еннелле.
Ҫитме шӗкӗр хулана 
Шыва хирӗҫ ишмелле.
— Ан кулянӑр, ватӑсем, —
Терӗ ача пуҫ тайса.
Вара утрӗ малалла 
Пӗтӗм вӑйне пуҫтарса.

Утрӗ-утрӗ вӑл вӑрах — 
Ҫырма тавраш ҫук та ҫук. 
Вӗҫсӗр-хӗрсӗр тӑсӑлса 
Выртать питӗ вӑрӑм ҫул.
Кӑткӑ пулчӗ ун тӗлне.
Ӑна курнӑ-курманах 
Ача ыйтрӗ: — Калӑр-ха, 
Ӑҫтан тухас ҫырмана?
— Ай, вӑл питӗ аякра. 
Шур чечексен хушшипе 
Малтан утса тухмалла — 
Ҫитӗн вара ерипе.
— Ырӑ Кӑткӑ, тав сана, — 
Пуҫ тайрӗ ҫул ҫӳрекен. 
Аран-аран палӑран 
Сукмак чӗнчё тӳрӗрен.

Иссумбоси шав васкать — 
Шур чечексем сайрарах. 
Шурлӑх курӑкӗ часах 
Хуҫаланать таврара.
Шалт халтан кайса ҫитсен 
Илтрӗ хумсен шӑв-шавне, 
Шӑлне ҫыртсах, тӑрӑшса 
Тухрӗ ҫыран хёррине.
Шывра мёнле ишмелле? 
Кимӗ пулчӗ — чей чашки. 
Халь хур тӗкё кӗсменех, 
Тупаймастӑн ун пекки.

Пӗтӗм вӑйран пӗчӗкскер 
Кӗсменёпе авӑсать,
Шыв юххине ҫӗнтерсе 
Мала кайма тапӑҫать.
Иссумбоси киммине 
(Тӗттӗм килсе хупласан) 
Хӑмӑш ҫумне кӑкарса 
Выртрё лӑпкӑн хутланса.
Ҫапла виҫӗ кун хушши 
Вӑл тертленчӗ ишнӗҫем. 
Акӑ ҫыран хӗрринче 
Курӑнайрӗҫ шеп ҫуртсем.

Нумайран та нумайрах 
Пулчӗҫ вӗсем куҫ тӗлне. 
Капӑр кёпер айӗнчен 
Ача тухрӗ ирхине.
Чаплӑ шӗкӗр хулана 
Ҫапла ҫитрё-ҫке аран.
Халӑх хытӑ хӗвӗшет,
Вӑл ун чухлӗ ҫын курман.
«Халь ӑҫта ҫул тытмалла?» — 
Иссумбоси шалт аптрать. 
Ыйтса пӗлес ёҫ пирки,
Анчах ӑна кам тӑнлать.
Тӑчӗ-тӑчӗ те хытса 
Вӑл шутларӗ танккама —

Аякранах курӑнан 
Ҫурта пырса шаккама.
Лапчӑтасран хӑраса 
Асӑрханса ҫеҫ утать.
Ӑҫта халӑх сахалрах — 
Тӳрех васкать вал унта.
«Кермен пекех ҫурчӗ ку. 
Пёр-пӗр ҫёрте пулӑшма 
Ман валли ёҫ тупӑнӗ», — 
Тесе ача шухӑшлать.
Кёчӗ пӗчёк хушӑран 
Улма-ҫырла пахчине. 
Чул картлашка тёлӗнче 
Пӑхса илчӗ ҫурт ҫине.

15



— Кам та пулин тухар-ха! 
Пурӑнаҫҫӗ-и аван! 
Иссумбоси — эпё ку! — 
Кӑшкӑрчӗ вӑл пур вӑйран.
Мӑйӑхлӑ ҫын тухрё те 
Утса анчё пусмапа, 
Унта-кунта ҫаврӑнса 
Мӑкӑртатрё сӑмсапа:

— Тӗлӗнтермӗш япала, 
Такам кунта нӑйкӑшать, 
Анчах никам курӑнмасть, 
Тамаша тӑк тамаша...

— Эпӗ кунта, эп кунта, 
Сирӗн сӑмса айӗнче! 
Асӑрханса пусӑр-ха,
Пӑхӑр мана айккинчен!..
Ҫак ҫын тӗлёнчё курсан 
Питӗ пёчӗк ачана.
Ҫӗклерӗ те ал лаппи 
Ҫине хучӗ вӑл ӑна.
— Кам пулатӑн, мӗн тума 
Килтӗн эсӗ ҫакӑнта?
— Иссумбоси эп, ялтан,
Ӗҫ тупасчӗ, тупата.

Кулса ячӗ те этем 
Унран ыйтрё, хучё шак:
— Паттӑр ҫул ҫӳревҫё, эс 
Мён тума пёлетён ҫак?
— Курӑр! — тесе вӑшт кӑна 
Ача «хӗҫне» йённинчен 
Каларчё те — шӑнана 
Тирсе лартрӗ мӑйёнчен.
— Юрламашкӑн эп ӑста, — 
Хавхаланчё пёчёкскер.
Вӑл кӑтартрӗ ташласа 
Ытарма та ҫук чипер.
— Юрё, эппин, юл кунта, — 
Пулчё хайхи ыр сӑмах. 
Ханакона, ун хёрне,
Вал килӗшрӗ уйрӑмах.

Пике ҫырнӑ вӑхӑтра 
Тытса тӑрать шур хутне. 
Е тата, вылянӑ чух,
И лее парать шакмакне.

Савӑнтарать ҫынсене 
Чаплӑ юрӑ-ташӑпа.
Эппин, кӗске каласан 
Унӑн япӑх мар шӑпа.
Вӑхӑт иртни сисӗнмест, 
Темиҫе ҫул — хыҫалта.
Ак Ханако пӗринче:
— Тухас, — терӗ, — уҫӑлма.
Пӗрле илчё хӑйӗнпе 
Йышлӑ тарҫӑ-тӗрҫине. 
Хӑвармарӗ вӑл, паллах, 
Пӗчӗк Иссумбосине.

Таврӑннӑ чух каялла 
Сиксе тухрӗ виҫ шуйттан: 
Симӗссипеле хӗрли,
Хури тата хыҫалтан.
Симӗссипе хӗрлӗскер 
Сӑнӑ тытнӑ, ҫӑлнӑҫ ҫук. 
Хурин ҫӑмлӑ аллинче 
Пур асамлӑ мӑлатук.

— Вӑрлар, — теҫҫӗ, — ҫак хӗре! 
Иссумбоси чалт сиксе 
Мала тухма ёлкӗрет.
— Кайӑр кунтан ырӑпа! — 
Тарӑхса вӑл кӑшкӑрать. 
Иссумбоси парӑнмасть:
— Хӑвӑр юлӑр мӑшкӑла!
Сиксе ӳкрӗ самантрах 
Симӗс шуйттан ҫинелле. 
Хӑвӑрт чикрӗ ун куҫне 
«Хӗҫӗпеле» — йӗппеле.

Усал шуйттан, симӗсскер, 
Симӗсленчӗ витӗрех. 
Ыратнӑран ҫухӑрса 
Вут тивнӗ пекех йӗрет.
Ача хура шуйттана 
Тирчё-тирчӗ хӗҫӗпе.
Лешӗ хытӑ хуралса 
Пач ҫухалчӗ, ҫиҫӗм пек.
Тарӑхтарчӗ ҫав тери 
Ҫакӑ хӗрлӗ шуйттана. 
Карчӗ пысӑк ҫӑварне 
Ҫӑтма арҫын ачана.

Иссумбоси хӑрамасть. 
Хатӗр тӑчӗ ҫапӑҫма.
Сиксе кӗчӗ ҫӑварне 
Ун чёлхине шӑтарма.
— Парӑнатӑп! Ыратать! — 
Ҫухӑрашрӗ мур шуйттан. 
Сиксе анчӗ тин вара 
Арҫын ача ҫӑвартан.

Лешӗ хытӑ тарнӑ май 
Мӑлатукне ӳкерет. 
Ӑна ача ҫӗклесе 
Ханакона сӗнчё тет:

— Ырӑ пикем, йышӑнсам, 
Ку — асамлӑ мӑлатук.
Ҫӗре ҫапсан виҫ хутчен — 
Ҫыннӑн ҫитмен ӗмӗт ҫук.
— Илтӗн ӑна ҫапӑҫса,
Пултӑр ӗнтӗ хӑвӑнтах, 
Ҫиттёр санӑн ӗмӗтӳ, —
Хӗр пиллерӗ тав тусах.

о  о— Емӗт? Емёт тенӗрен,
Ман вӑл — пысӑк пуласси. 
Ҫакӑ ҫутӑ тӗнчере
Асси памасть ним усси.

Мӑлатукпа виҫ хутчен 
Пике ҫӗре шаккасан 
Ытармалла мар кӗрнек 
Йӗкӗт пулчӗ ачаран.

Иссумбоси паттӑра 
Пӗлмен ҫын ҫук хулара. 
Ханакона юратса 
Качча илчӗ вӑл вара.
Ватӑ ашшӗ-амӑшне 
Илсе килчӗҫ кермене. 
Пурте пёрле савӑнса 
Пурӑнчӗҫ тет ӗмӗрне.

